
GOUVENE CUOMO SIYEN PWOJE-LWA POU KREYE KONSEY RE-
OGANIZASYON NYRA POU FE CHANJMAN NAN KOUS CHEVAL NAN ETA NEW
YORK

Kontwol Piblik pou yon Peryod 3 Ane pou Amelyore Kous Cheval nan Eta New York

Nouvo Konsey la Pral Fé Rechech Nasyonal pou Jwenn Komite Dirijan Egzekitif

Jodi a, Gouvene Andrew M. Cuomo te anonse li siyen yon pwoje-lwa pou kreye Konsey Re-
Oganizasyon NYRA ki pral mete NYRA anba kontwol piblik pwovizwa pou kapab fe refom nan
asosyasyon an, epi pou chanje sipévizyon ak jesyon kous cheval nan Eta New York.

Gouvene Cuomo di konsa, "Endistri kous cheval Eta New York se yon gwo fakté ekonomik nan
eta a, k ap sipote anpil milye djob epitou ki atire anpil touris ki soti tout kote nan lemonn.
Kontribiyab New York yo ak piblik k ap parye a merite yon endistri kous ki jere aveék konpetans
epi ki pa neglije sante ak sekirite cheval yo. Konséy Re-Oganizasyon an pral bay piblik la
konfyans, responsablite ak transparans anko nan endistri kous cheval la nan eta nou a, yon fason
pou New York kapab kontinye ofri youn nan eksperyans kous cheval ki pi enteresan, amizan ak
pwoteje nan nasyon an.”

Konséy Re-Oganizasyon NYRA pral fome avék yon majorite direkte leta deziyen. Se Gouvéné a
k ap lonmen yon Prezidan. Konsey la ap anvigé pou 3 ane pou restriktire ak re-oganize NYRA,
apre sa NYRA ap retounen anba kontwol sekté prive majorité a. Konséy Re-Oganizasyon NYRA
ap anvige le yon majorite nouvo direkte piblik jwenn nominasyon yo, kote Konsey NYRA p ap
egziste anko. Depi yo deziyen konsey la, | ap fé yon rechech nasyonal pou yon nouvo Direkte
Jeneral ak yon Avoka Jeneral pou NYRA.

Konséy Re-Oganizasyon NYRA ap gen 17 direkté ladan. Gouvéné a ap deziyen sét (7) ladan yo.
Sena a ak Asanble a ap deziyen de (2) direkté yo chak, epi Konsey Administrasyon NYRA ki la
kounye a ap chwazi senk (5) direkté. Elve yo ak Kavalye yo ap gen yon manm otomatik pou yo
chak. Answit, yon Gouvéne ap lonmen yon prezidan k ap depannde apwobasyon Konsey
Administrasyon an. Konsey administrasyon ki la kounye a gen 25 direkte, avék 14 NYRA eli, ak
11 ofisyel piblik yo deziyen.

Dirijan Majorite Sena a, Dean Skelos, di konsa, “Kreyasyon Kons¢y Re-Oganizasyon NYRA se
yon etap enpotan nan refom asosyasyon an epi pou asire tretman jis ak onét moun k ap parye yo

ak kontribiyab yo. Avek plis sipevizyon ak pin bon jesyon, endistri kous cheval New York kapab
amelyore pou vin menm yon fakté ekonomik ki gen plis sikse.”

Potpawol Asanble Sheldon Silver di konsa, “Kous cheval gen yon plas enpotan nan istwa New
York. Se yon eleman enpotan nan ekonomi nou, ki atire anpil touris nan teren kous klas mondyal
nou yo, epi ki bay anpil ak yon pakét djob. Mwen bat bravo pou Gouvéne Cuomo pou kalite
dirijan li nan refom Asosyasyon Kous New York (NYRA). Kreyasyon Konséy Re-Oganizasyon
NYRA se yon premye etap pou bay sipevizyon enpotan ak pou bay moun k ap parye ak fanatik
yo konfyans anko nan endistri kous k ap grandi nou an.”

Senaté John Bonacic, Prezidan Komite Sena a pou Kous, Jwet Aza ak Pari Sena, di konsa,
“NYRA te bezwen bon jan chanjman. Kit se cheval k ap mouri sou teren kous la, kit se NYRA k
ap sere $8,5 milyon dola pou fanatik yo oswa pou penti oto-sevis ki vo $250.000 dola, NYRA te
bezwen yon chanjman konple. Mwen te aprann nan kat (4) ane mwen pase nan Komite Kous la,
ak dezan kom Prezidan Komite a, kous gen anpil enteré k ap eseye ak pwoteje pwop teritwa yo,
pandan fanatik yo rete déyé. Mwen bat bravo pou Gouvéne Cuomo ak Senaté Skelos poutét yo te
travay nan yon fason ki gen de pati epitou poutet yo kalite dirijan nan fose rezoud pwoblém nan.
Mwen kontan pou asosye avek yo pou konnen chanjman sa yo pral fé gen onétete nan kous ak
ogmante baz fanatik yo nan New York.”

Manm Asanble J. Gary Pretlow, prezidan komite Kous ak Pari, di konsa, “Mwen bat bravo pou
Gouveéné Cuomo poutét li siyen pwojé-lwa sa a. Konséy Re-Oganizasyon ap asire nou bay
responsablite anko nan endistri kous cheval nou an. Mwen gen konfyans Konsey Re-
Oganizasyon an ap mete anplas bon pratik jesyon ki nesesé pou sipévize aktivite kous chak nou
nan teren kous New York.”

NYRA se yon sosyete non-komeésyal ki responsab pou operasyon twa (3) pi gwo pis-kous nan
New York: Aqueduct Racetrack ki nan South Ozone Park, Queens; Belmont Park ki nan EImont,
Long Island; ak Saratoga Race Course ki nan Saratoga Springs.

Y ap anonse moun ki manm Konseéy Re-Oganizasyon NYRA nan tan Ki pa Iwen.

